
Parlamentu Nasiondl aprova ona Lei Orsamentu nian ba 2014

Orsamentu Estadu nian ba 2014 aprovadu husi Parlamentu Nasional Timor-Leste nian ho unanimidade.
Projetu Lei Nu.10/1ll (2") “Orsamentu Estadu ba 2014” submete ona ba votasaun finél iha Sesta-feira, loron
24 fulan Janeiru, no pasa ho voto a favor 64, kontra zero no abstensaun zero. Lei ne’e sei haruka ba

Prezidente Republika hodi promulga.

Primeiru-Ministru, Kay Rala Xanana Gusmao, hateten katak knaar Orsamentu nian atu hodi serbi objetivu

komun “promove kresimentu iha Timor-Leste ho forma inkluziva, ekilibrada no sustentavel.”

Orsamentu ba 2014 hamutuk $1,5 (billaun ida pontu lima délar amerikanu). Ninia alokasaun reflete ba

prioridade sira Governu Konstitusional da-Lima tuir Planu Dezenvolvimentu Timor-Leste nian, mak hanesan:

e Atuinveste iha Kapitdl Umanu, liuliu iha &rea salde, edukasaun no formasaun profisional;

e Dezenvolvimentu Infra-estrura Bazika sira;

o Alkansa kresimentu ekonémiku integradu, inkluzivu no sustentavel bazeia ba iha agrikultura,
turizmu no industria petrolifera no

¢ Atu konsolida kuadru institusional ba boa governasaun, paz no estabilidade.

Orsamentu ba Ministériu Saude aumenta $62,1 (millaun neenulu resin rua pontu ida) iha tinan 2013 ba
$67,2 (millaun neenulu resin hitu pontu rua) iha tinan 2014. Gastu sira kona-ba edukasaun nian aumenta
kuaze porsentu 16%, ba $178,6 (millaun atus ida hitunulu resin ualu pontu neen ddlar amerikanu.
Alokasaun ida ne’e inklui komprimisu atu hodi harii pré-eskola foun, hadi'a programa alimentasaun eskolar

no dezenvolvimentu kurikulu foun ida.

Atu kontinua ho servisu investimentu nian iha infraestrutura bézika ne’ebé iha kualidade, Orsamentu 2014
nian aloka $368,6 (millaun atus tolu neenulu resin ualu pontu neen délar amerikanu ba Fundu Infraestrutura.
Governu adia despeza iha projetu balu no hamenus orsamentu fundu 2014 nian, atu nune’e bele garante

katak programa hotu-hotu bele hala’o ho kualidade ne’ebé aas no kustu ne’ebé naton de'it.

Atu fornese rede seguransa ida ba ema vulneravel sira no atu apoia prinsipiu kresimentu inkluzivu,
Orsamentu Estadu ba 2014 inklui moés $336,3 (millaun atus tolu tolunulu resin neen pontu tolu doélar
amerikanu) iha tranferénsia publika. Rekursu hirak ne’e sei uza liuliu atu hodi selu ba pensaun veteranu sira

nian, pensaun ba idozu sira no atu fé apoiu ba inan sira ne’ebé solteira (inan sira ne'ebé la hola mane).
Medida sira seluk atu apoia ba kresimentu jeografiku ne’ebé inkluzivu inklui orsamentu $6,8 (millaun neen

pontu ualu ddlar amerikanu), ba projetu Zona Ekondmika Espesiél iha Oekusi-Ambenu.
Orsamentu 2014 nian ki'ik liu 2013 iha $47,5 (millaun haatnulu resin hitu pontu lima délar amerikanu).

Prosesu orsamentu liuhusi etapa barak molok halo votasaun findl, iha sesta-feira. Etapa hirak ne’e promove
inkluzaun no transparénsia iha jestaun finansa publika sira Timor-Leste nian. Iha fulan Maiu 2013 hala’o
Yellow Roada Worshop dala rua ho partisipasaun hamutuk husi parte interesadu sira atu diskuti Orsamentu
2014 nian. Projetu lei orsamentu 2014 nian aprezenta ba Parlamentu Nasional no f6 sai ba publiku atu bele
haree, iha loron 25 fulan Outubru 2013. Komisaun Finansa Publika no komisaun pralmentar sira seluk haha
hala’'o sira nia servisu revizaun no aprezentasaun relatériu sira, tuir ezijénsia ho regra sira Parlamentu
Nasional nian. Entre loron 4 no loron 8 fulan Novembru hala’o audiénsia publika sira, ne’ebé fé biban ba
entidade publika no privada sira barbarak, atu hato’o sira nia opiniaun no atu informa ba deputadu sira

kona-ba sira nia opiniaun husi Projetu Lei Orsamentu nian.

Entre loron 9 no loron 11 fulan Janeiru 2014, diskuti projetu lei iha jeneralidade iha Parlamentu Nasional.
Hahu husi loron 13 fulan Janeiru, hala’o diskusaun Orsamentu iha espesialidade, hodi haree ba gastu sira
ne’ebé hato’o husi Ministériu sira, Sekretaria Estadu no Ajénsia Autbnoma sira. Komisaun ida ne’ebé forma
husi parte barbarak, mak halo revizaun ba alterasaun hirak ne’ebé hato’o iha Parlamentu, hodi hato’'o sira
nia komentariu iha loron ikus diskusaun plenaria nian. Aleindé ko'a no aumenta gastu sira iha &rea oinoin,
alterasaun hirak ne’ebé iha akordu ona, inklui reforsu ba kontrola gastu sira no medida sira hodi halo

revizaun periodika no debate Ezekusaun Orsamentu iha Parlamentu Nasional durante tinan ne’e nia laran.

Porta-v6z, Ministru Estadu Agio Pereira hateten katak’prosesu Orsamentu ba tinan 2014, maski atraza
uitoan tanba eventu sira ne’ebé hala'o iha fulan Dezembru nia laran, hakotu ona iha Parlamentu Nasional.
Prosesu ne’e rigorozu no ezije konsulta. F6 louvér ba forma pozitiva no konstrutiva ne’ebé mak Parlamentu
Nasional aborda kona-ba Orsamentu Estadu nian ba 2014, no Governu kontinua mantein nafatin, iha 2014,
atu serbi ba interese nasional, hodi hasa'e kresimentu Timor-Leste nian ho forma ida ne’ebé inkluziva,
ekilibrada no sustentavel no liuhusi objetivu boot liu mak atu hadi'a kondisaun moris familia timoroan sira
nian”. FIN

